
GOUVÈNÈ CUOMO ANONSE OUVÈTI PON WOUT CANANDAIGUA SOU KANAL 

ERIE AN 
 

Pwojè $4.3 Milyon Dola Restore Aksè Kominote a nan Distrik Biznis yo 
 

Achèvman an Amelyore Sikilasyon Trafik, Entansifye Sekirite pou Otomobilis & 
Pyeton yo 

 
Gouvènè Andrew M. Cuomo te anonse jodi a ouvèti nouvo pon Wout Canandaigua sou 
Kanal Erie an ki nan vil Macedon, nan Konte Wayne. Pwojè $4.3 milyon dola retabli yon 
lyen fondamantal ant kominote rezidansyèl lan ak distrik biznis Macedon an, epi 
konplemante dirèkteman rekò envestisman leta $21.1 milya dola nan wout ak pon yo, 
prensipalman nan Rejyon Nò New York lan.  
 
“New York kontinye ap mennen nan envesti nan enfrastrikti kle yo epi asire ke sistèm 
transpò nou an reponn a nesesite 21yèm syèk yo,” se sa Gouvènè Cuomo te deklare, 
“Nouvo pon sa reyini literalman kominote an epi li pral ede amelyore sikilasyon trafik lan 
epi ankouraje komès atravè espas sa, menm jan ak sou tout Kanal Erie an ki anba li.”  
 
Nouvo pon Wout Canandaigua an lokalize ant Wout Pittsford-Palmyra ak Wout 
Macedon Center, jis nan sid wout ray tren yo. Nouvo pon an, ki eksperimante yon 
kantite aproksimatif 5,000 veyikil chak jou, pral pèmèt yon pi bon sikilasyon komèsyal, 
konekte zòn rezidansyèl prensipal la ak vilaj distrik biznis Macedon lan, epi fè li vin pi 
fasil pou bato yo k’ap vwayaje sou Kanal Erie an pou kapab pase anba li. 
 
Matthew J. Driscoll, ki se Komisè Depatman Transpò Eta New York, te deklare, 
“Nouvo pon modèn sa li pi sekirize pou otomobilis yo, moun ki sou bisiklèt yo, pyeton yo 
ak moun ki nan bato yo, epi li amelyore aksè atravè kanal lan ak nan espas kanpin, pak 
ak espas marin ki tou pre yo. Li mete atansyon sou tip envestisman ke Gouvènè Cuomo 
ap fè pou amelyore rezo transpò nan Eta New York atravè pwojè entèlijan yo k’ap 
sipòte aktivite ekonomik lokal yo epi amelyore amenajman pou pyeton yo.” 
 
Brian U. Stratton, ki se Direktè Canal Corporation, te deklare, “Nouvo pon Wout 
Canandaigua ranplase pon orijinal lan ki te date de 104 lane ke yo te konstwi pandan 
dezyèm alonjman Kanal Erie an nan Kanal Barge modèn lan. Achèvman ki reyisi pou 
pwojè sa pa Depatman Transpò a se yon rezilta dirèk angajman san presedan Gouvènè 
Cuomo an nan envesti nan enfrastrikti enpòtan yo ki amelyore sekirite ak aksè pou non 
sèlman otomobilis yo, men tou pou maren yo k’ap travèse kanal la, ak pyeton yo k’ap 



itilize Santye Canalway Erie an.” 
 
Pon an asye an gen ladan de (2) liy vwayaj ki mezire onz pye ak twota sou chak bò yo 
ki mezire kat pye. Estrikti an te sipòte pa de (2) pilye epi li pa sèlman pi laj, men tou li pi 
wo an elevasyon ke pon anvan an, epi li kite plis espas pou bato yo k’ap vwayaje an 
tout sekirite anba li. Balistrad ònemantal yo replike pout tranvèsal koube yo ki te sou 
kloti pon orijinal la. Yon twotwa an beton ki mezire senk pye sou kote lwès pon an 
konekte Santye Canalway Erie an ak Marina Parkway, epi bay espas pou yon Santye 
Canalway Erie ki pèmanan sou kote nò a, epi fè santye an, ki te oparavan travèse sou 
pon an, vin pi sekirize epi pi efikas pou itilizatè yo. Koneksyon santye yo lokalize sou 
toulède bò wout lan.  
 
Senatè Michael Nozzolio te deklare, “Yon wout enpòtan pou Konte Wayne ouvri 
kounye a. Mwen te kontan ede garanti finansman leta yo pou reparasyon yo nan Pon 
Wout Canandaigua nan vil Macedon lan. Mwen voye remèsiman mwen bay Gouvènè 
Cuomo ak pou bon travay Depatman Transpò Eta New York lan nan fè pwojè sa 
reyalize." 
 
Robert Oaks, ki se Manm Asanble, te deklare, “Abitan ak vwayajè yo pral benefisye 
anpil de reouvèti Pon Wout Canandaigua. De liy pou trafik li yo pral fè pon an vin pi 
sekirize epi pi komòd, epi twotwa pral bay aksè fasil pou pyeton yo nan pwen enterè 
imedya yo tankou santye Kanal la, Bullis Park, Twilight ki sou Erie RV Park lan (Twilight 
on the Erie RV Park) ak Midlakes Navigation pou alokasyon bato ak sèvis. Mwen te 
gade ak anpil antouzyas pwogrè pandan ane pase a, soti depi nan demantèlman 
ansyen pon an rive nan achèvman an. Y’ap rekonpanse pasyans tout moun pliske 
nouvo bèl pon sa ouvri.” 
 
Steve Leroy, ki se Prezidan Direksyon Sipèvizè yo nan Konte Wayne, te deklare, 
“Finansman Eta sa ke yo te bezwen anpil lan te pèmèt Depatman Transpò an ranplase 
Pon Wout Canandaigua sou Kanal Erie istorik lan, yon konpozan ki enpòtan anpil nan 
enfrastrikti Vil lan. Modènize epi amelyore rezo wout nou yo se yon pati vital nan 
kwasans ekonomik lan, epi sa asire sekirite piblik nou ak abilite nou pou kapab rivalize 
onivo rejyonal. Mwen vle remèsye Gouvènè Cuomo poutèt li sipòte pwojè sa, ak lòt 
pwojè yo ki enpòtan anpil nan Rejyon Finger Lakes lan.” 
 
Cassandra Pagano, ki se Sipèvizè Vil Macedon, te deklare, “Mwen kontan anpil 
dèske pwojè pou rekonstwi Pon Wout Canandaigua li konplete epi ap restore yon wout 
nò sid ki vital nan Vil Macedon. Swen nan prezève pon orijinal la, nan deplase li nan 
yon lokalite ki sekirize, se yon temwanyaj enpòtans eritaj nou an. Achèvman Pon Wout 
Canandaigua pral amelyore sekirite piblik lan ak komodite piblik lan. Mwen ta renmen 
salye Scott Allen ki se Enjenyè Vil lan, ak Chris Countryman, ki se Sipèentandan 
Otowout Vil Macedon lan, poutèt yo travay de prè ak Depatman Transpò NYS, Canal 
Corp, CSX, Economy Paving ak Depatman Otowout Konte Wayne lan.” 
 
Ansyen estrikti an te yon pon ki etwa, ki gen yon sèl liy kloti, ki te konstwi an 1912. Yo te 
demantle li ak anpil prekosyon nan yon jefò pou prezève konpozan istorik li yo. Pati pon 



an yo konsève pou kapab reyitilize nan yon lòt lokalite nan fiti. Antreprenè konstwiksyon 
an pou pwojè an, ki te kòmanse travay an prentan 2015, se Economy Paving of 
Cortland, nan Konte Cortland.  
 
Pou jwenn dènye enfòmasyon sou vwayaj, rele 511, vizite www.511NY.org, oswa 
nouvo sit mobil nou an isit la. Swiv New York State DOT sou Twitter: @NYSDOT. 
Jwenn nou sou Facebook nan facebook.com/NYSDOT. 

